
				এই পাতাটির মুদ্রণ সংশোধন করা প্রয়োজন। 
কারাগারে মোহন כנסיג
মিঃ বেকারের বিস্ময় এত বৃদ্ধি পাইল যে, তিনি একটিও কথা বলিতে পারিলেন না। তিনি মোহনের হাত হইতে ম্যাজিস্ট্রেটের ঘড়িটি লইয়া বাহির হইয়া গেলেন।
(Sa) একদিন মোহন জেলে মধ্যাহ্ন ভোজন শেষ করিয়া সবেমাত্র একটি বৃহৎ সিগার ড্রয়ার হইতে বাহির করিয়া সিগারের মধ্যস্থলের টিকিটের ব্র্যান্ডটি পাঠ করিতেছিল, এমন সময়ে সেলের দ্বারা মুক্ত হইলে সে অতি ব্যস্ততার সহিত হাতের সিগারেটটা পুনরায় ড্রয়ার মধ্যে রাখিয়া দিল। অল্পের জন্য তাহার কার্য ধরা পড়িল না।
ওয়ার্ডার কহিল, “তোমার এক্সারসাইজের সময় হয়েছে, এস।” মোহন হাস্যমুখে কহিল, “চল বন্ধু, আমি তোমার জন্যই অপেক্ষা করছিলাম।” প্রহরী বেষ্টিত হইয়া মোহন জেলের ওয়ার্ডারের সহিত বাহির হইয়া গেল। মোহন বাহির হইয়া যাইবামাত্র দুইজন ডিটেকটিভ তাহার সেলের মধ্যে প্রবেশ করিল ও তাহার কক্ষটি পুঙ্খানুপুঙ্খরূপে সার্চ করিতে লাগিল। তাহারা প্রস্তুত হইয়া আসিয়াছিল যে, আজ মোহনের সমস্ত চালাকি তাহারা ফাস করিবে। কারণ ইহা প্রমাণিত সত্য যে, মোহন বাহিরে চিঠিপত্র লিখিতেছিল, তার পাঠাইতেছিল এবং চিঠিপত্র পাইতেছিল; কিন্তু কি উপায়ে, আজ তাহা আবিষ্কার করিবার জন্য তাহারা দৃঢ় সংকল্প হইয়া আসিয়াছিল। সেদিন মাদ্রাজের হিন্দু কাগজে লিখিত একখানি পত্র প্রকাশিত হইয়াছিল। তাহাতে লেখা ছিল—
হিন্দু সম্পাদক মহাশয় সমীপেষু,
আপনি আপনার কাগজে আমাকে অযথা গালাগালি করিয়াছেন, সুতরাং তাহার প্রতিশোধ গ্রহণের জন্য, আমার মকদ্দমার যে দিন স্থির হইয়াছে, তাহার দুই দিন পূর্বে আপনার সহিত দেখা করিব এবং যথোপযুক্ত প্রতিশোধ গ্রহণ করিব।
- আপনার বিশ্বস্ত
পত্রের লেখা যে মোহনের স্বহস্তের, তাহ পরীক্ষায় নির্ধারিত হইয়াছিল।ইহা নিঃসন্দেহে আশা করা যায় যে, মোহন জেল হইতে পলায়ন করিবার জন্য আয়োজন করিতেছে। সুতরাং তাহার সকল মতলব ধ্বংস করিবার জন্য গভর্নমেন্ট উঠিয়া পড়িয়া লাগিয়া গেলেন। o
যে কোন গভর্নমেন্টের পক্ষে এরূপ অবস্থা অসহনীয়। যে ম্যাজিষ্ট্রেট মোহনকে পরীক্ষা করিয়াছিলেন, তাহার সহিত বন্দোবস্ত করিয়া পুলিস-কমিশনার ডিটেকটিভ ডিপার্টমেন্টের বড় স হবকে সঙ্গে লইয়া একদিন জেল পরিদর্শন করিতে গেলেন। জেলে উপস্থিত হইয়া তিনি দুইজন ডিটেকটিভকে মোহনের কক্ষ বিশেষরূপে সার্চ করিবার জন্য পাঠাইয়া দিলেন।
ডিটেকটিভ দুইজন সেলের বিছানাপত্রের সেলাই খুলিয়া, ভাঙ্গা টেবিলের তক্তা খুলিয়া ও পায়া খুলিয়া, কক্ষের মেঝের পাথর তুলিয়া চতুর্দিকে পরীক্ষা করিতে লাগিল; কিন্তু কোন স্থানেই কোন কিছুনা পাইয়া হতাশ হইয়া চলিয়া যাইবার জন্য উপক্রম করিতেছিল,

